
Umno perlu perkukuh Islam, singkir Pas

BETAPA ajaran Islam telah disalah tafsir, disempitkan dan diperalatkan
oleh Pas bukan sesuatu yang boleh dirahsiakan lagi. Malah dasar Pas yang
mendakwa ia adalah parti berlandaskan Islam juga adalah satu penipuan
nyata dan penghinaan kerana kesucian agama itu sering kali dicemarinya.
Ini berlaku apabila sebagai parti, pemimpinnya melakukan pelbagai
kesilapan dan kesalahan bagi mencapai matlamat dan memenuhi kepentingan
politik mereka saja. Ini akhirnya menyebabkan Islam dipersalahkan 
apabila
pemimpin politik sebagai manusia biasa telah menyalahgunakan Islam
menyebabkan apa saja kesilapan yang mereka lakukan dikaitkan langsung
dengan Islam. Bahaya politik Pas yang sempit hingga akhirnya boleh
membahayakan dan memecahbelahkan orang Melayu dibangkitkan Datuk Seri Dr
Mahathir Mohamad, di penutup Perhimpunan Agung Umno ke-54, kelmarin.
Presiden Umno itu menekankan betapa Pas sebenarnya adalah duri dalam
daging yang boleh menggugat dan menghancurkan perpaduan dan kekuatan
Melayu, hari ini.
  Islam sebenarnya tidaklah sebagaimana digambarkan Pas yang hanya
tertumpu kepada perkara fardu ain saja iaitu ibadat untuk diri sendiri.
Memang kita diwajibkan bersolat, berpuasa, mengeluarkan zakat dan
menunaikan haji di Makkah, tetapi kita juga diwajibkan memberi tumpuan
tidak kurang kepada tuntutan fardu kifayah. Ia antara lain ada kaitan
dengan usaha membina kehidupan masyarakat agar menjadi lebih baik.
Kerajaan diterajui pemimpin Islam diwajibkan berusaha membangunkan 
negara
dengan menyediakan prasarana diperlukan bagi memajukan penduduk. 
Kerajaan
diperlukan menyediakan pelbagai infrastruktur, kemudahan dan mewujudkan
suasana sesuai bagi menarik pelaburan termasuk pelabur asing. Hasilnya
adalah peluang pekerjaan dapat dilahirkan bagi memenuhi keperluan rakyat
yang semakin ramai memasuki pasaran buruh. Dengan menitikberatkan aspek
memenuhi tuntutan fardu kifayah inilah, pemimpin melaksanakan
tanggungjawab membangunkan ekonomi. Dengan adanya kemajuan, anak watan
yang melalui sistem pendidikan mengutamakan tuntutan duniawi dan ukhrawi
berjaya menjadi doktor, jurutera dan pekerja mahir yang turut
menyumbangkan kepada kemajuan negara. Hasil mahsul yang dijana melalui
kemajuan ekonomi itu akhirnya membolehkan kita membina kekuatan hingga
mencapai tahap mampu menghantar tentera bagi membantu umat Islam di 
Bosnia
daripada ancaman musuh bukan Islam hingga berjaya mengelakkan mereka

